
 schesStaatsarchiv
Uyule z

kumt er vruo ze selber zit,

 swenne sich endet der strit,

daz ich umbe mitten tac

ir ze helfe körnen mac

 x der ichz e gelobet han,

 so wil ich in durch iuch bestan,

durch miner vrouwen hulde,

und durch iwer unschulde.’

des trostes wurden si vrö

 s. 181 unde machten im do

beide vreude unde spil.

und sine duhte niht ze vil

Deheiner der eren

die si mohten keren

im ze sinen hulden:

si duhte ez wser von schulden,

si pristen sere sinen muot:

 er dühtes biderbe unde guot

und in alle wts ein hövesch man.

daz kurn si dar an

daz der lewe bi im lac

und anders sites niene pflac

niuwan als ein ander schaf.

guot spise und dar nach senfter slai

diu waren im bereit hie,

und erwachte do der tac ül gie,

und horte eine messe vruo

und bereite sich derzuo

als er kempfen wolde

den der da komen solde.

als er do niemen komen sach,

daz was im leit, unde sprach


